КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Йӧзӧс уджӧн могмӧдан юкӧнын содтӧд мероприятиеяс, кутшӧмъясӧс веськӧдӧма 2016 воын Коми Республикаса удж рынокын ёсьлун чинтӧм вылӧ, олӧмӧ пӧртӧм йылысь
Сы могысь, медым пӧртны олӧмӧ йӧзӧс уджӧн могмӧдан юкӧнын содтӧд мероприятиеяс, кутшӧмъясӧс веськӧдӧма 2016 воын Коми Республикаын удж рынокын ёсьлун чинтӧм вылӧ, Коми Республикаса Веськӧдлан котыр шуис:
1. Вынсьӧдны:
1) Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ йӧзӧс уджӧн могмӧдысьяслы организацияясса уджалысьясӧс, кодъяс вермӧны воштыны удж, а сідзжӧ пыр уджалӧм вылӧ примитӧм уджалысьясӧс, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданаӧс уджсикасӧ водзвыв велӧдӧм да стажируйтӧм вылӧ (та лыдын мӧд инын) 2016 воын субсидия сетан пӧрадок 1 №-а содтӧдын индӧм серти;
2) Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ йӧзӧс уджӧн могмӧдысьяслы, кодъяс пӧртӧны олӧмӧ организация сӧвмӧдан уджтасъяс (та лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ), уджалысьяслы, кодъяс воштӧмаӧсь мӧд организацияысь уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы уджысь мынтысьӧмысь рӧскод вештӧм вылӧ 2016 воын субсидия сетан пӧрадок 2 №-а содтӧдын индӧм серти;
3) Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ удж сетысьяслы уджалысьясӧс, кодъясӧс вермӧны вештыны удж вылысь (урчитӧны абу тыр уджалан кад, недыр кад кежлӧ сувтӧдӧны уджъяс, сетӧны отпускъяс удждон мынтытӧг, нуӧдӧны уджалысьясӧс вештан мероприятиеяс), недыр кадся уджӧн могмӧдӧм вылӧ 2016 воын субсидия сетан пӧрадок 3 №-а содтӧдын индӧм серти;
4) Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ удж сетысьяслы рӧскод вештӧм вылӧ, кутшӧм йитчӧма вермытӧмъяслы удж сетӧмкӧд, сы лыдын инфраструктура лӧсьӧдӧм вылӧ, уджалан места вылын адаптируйтӧм да туйдӧм-велӧдӧм вылӧ, 2016 воын субсидия сетан пӧрадок 4 №-а содтӧдын индӧм серти.
2. Индыны Коми Республикаса удж, уджӧн могмӧдан да социальнӧя доръян министерствоӧс Удж да уджӧн могмӧдан федеральнӧй службакӧд ӧтувъя удж нуӧдӧм вылӧ Коми Республикаса олӧмӧ пӧртысь власьт уполномочитӧм органӧн.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ йӧзӧс уджӧн могмӧдны отсалан юкӧнын канму политика збыльмӧдан юалӧмъяс серти.
4. Тайӧ шуӧмыс вынсялӧ сійӧс примитан лунсянь да паськалӧ 2016 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикалӧн Веськӧдлан котырса 
Веськӧдлысьӧс Медводдза вежысь                                             Л. Максимова
Сыктывкар
2016 вося сора тӧлысь 21 лун
366 №
ВЫНСЬӦДӦМА
Коми Республикаса Веськӧдлан котырлӧн
2016 во сора тӧлысь 21 лунся 366 №-а шуӧмӧн
(1 №-а содтӧд)
Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ йӧзӧс уджӧн могмӧдысьяслы организацияясса уджалысьясӧс, кодъяс вермӧны воштыны удж, а сідзжӧ пыр уджалӧм вылӧ примитӧм уджалысьясӧс, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданаӧс уджсикасӧ водзвыв велӧдӧм да стажируйтӧм вылӧ (та лыдын мӧд инын) 2016 воын субсидия сетан
ПӦРАДОК
1. Тайӧ Пӧрадокыс урчитӧ Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ йӧзӧс уджӧн могмӧдысьяслы организацияясса уджалысьясӧс, кодъяс вермӧны воштыны удж, а сідзжӧ пыр уджалӧм вылӧ примитӧм уджалысьясӧс, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданаӧс уджсикасӧ водзвыв велӧдӧм да стажируйтӧм вылӧ (та лыдын мӧд инын) 2016 воын субсидия сетан механизм (водзӧ лӧсялӧмӧн – Пӧрадок, Субсидия, уджсикасӧ водзвыв велӧдӧм да стажируйтӧм, уджалысьяс). 
2. Юридическӧй кывкутысь (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс категорияӧ, кодъяслӧн эм инӧд босьтны Субсидия, тайӧ Пӧрадок серти пырӧны юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс, кодъяс уджалӧны Коми Республика мутасын, котыртӧны уджсикасӧ водзвыв велӧдӧм да стажируйтӧм (водзӧ – уджӧн могмӧдысьяс).
3. Субсидия сетӧмлӧн могӧн лоӧ уджсикасӧ водзвыв велӧдӧмсӧ да стажируйтӧмсӧ котыртӧм вылӧ удж сетысьлысь рӧскодсӧ сьӧмӧн вештӧм.
4. Субсидияяссӧ сетӧ Коми Республикаса удж, уджӧн могмӧдан да социальнӧя доръян министерство (водзӧ – Министерство) Коми Республикаса республиканскӧй сьӧмкудлӧн ӧтувъя сьӧмкуд роспись серти лӧсялана финансӧвӧй во да планӧвӧй кадколаст вылӧ сьӧмкуд кӧсйысьӧмъяслӧн лимитъяс мында, кутшӧмъясӧс индӧма Министерстволы тайӧ Пӧрадоклӧн 3 пунтын индӧм могъяс вылӧ.
5. Удж сетысьяслы субсидия сетӧны сёрнитчӧм подув вылын, кутшӧмӧс кырымалӧны Министерство, Коми Республикаса канму учреждение – йӧзӧс уджӧн могмӧдан шӧрин (водзӧ – йӧзӧс уджӧн могмӧдан шӧрин) да удж сетысь костын (водзӧ – Субсидия сетӧм вылӧ сёрнитчӧм).
Сы могысь, медым кырымавны Субсидия сетӧм вылӧ сёрнитчӧм, удж сетысь сетӧ аслас шӧр уджаланін серти йӧзӧс уджӧн могмӧдан шӧринӧ Субсидия сетӧм вылӧ заявка Министерствоӧн вынсьӧдӧм форма серти (водзӧ - заявка), а сідзжӧ удж сетысьӧн эскӧдӧм документ копияяс, кутшӧмъяс эскӧдӧны, мый уджалысьясӧс вермӧны вештыны удж вылысь (урчитӧны абу тыр уджалан кад, недыр кад кежлӧ сувтӧдӧны уджъяс, сетӧны отпускъяс удждон мынтытӧг, нуӧдӧны уджалысьясӧс вештан мероприятиеяс), а сідзжӧ удж сетысьӧн эскӧдӧм документ копияяс, кутшӧмъяс эскӧдӧны, мый пыр уджалӧм вылӧ примитӧм уджалысьяс лоӧны организация тупкӧм либӧ уджалысьяслысь лыд либӧ штат чинтӧмкӧд йитӧдын мӧд организацияын удж вылысь вештӧмаясӧн, уджтӧмалысь гражданаӧн (водзӧ – эскӧдан документъяс).
Заявка да эскӧдан документъяс сетан лунӧн лыддьыссьӧ йӧзӧс уджӧн могмӧдан шӧринын найӧс пасъян лун. Заявкасӧ да эскӧдан документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Йӧзӧс уджӧн могмӧдан шӧрин заявка да эскӧдан документъяс пасъян лунсянь 2 уджалан лун чӧжӧн оформитӧ документъяссӧ босьтӧм йылысь гижсьӧг документъяс лыддьӧг да найӧс сетан кадпас индӧмӧн да сетӧ индӧм гижсьӧгсӧ удж сетысьлы ачыс либӧ ыстӧ сійӧс пошта связь организация, корреспонденция вайысь мукӧд организация пыр заявкаын индӧм инпас серти.
Сэк, кор заявкасӧ да эскӧдан документъяссӧ ыстӧма пошта связь организация, корреспонденция вайысь мукӧд организация пыр, найӧс йӧзӧс уджӧн могмӧдан шӧринӧ сетан лунӧн лыддьыссьӧ кадпас, кутшӧмӧс индӧма пошта связь организациялӧн, корреспонденция вайысь мукӧд организациялӧн пошта штемпель вылын. Заявкасӧ да эскӧдан документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс да эскӧдан документъяс пасйӧм йылысь гижсьӧгсӧ ыстӧны заявкаын индӧм инпас серти индӧм документъяссӧ йӧзӧс уджӧн могмӧдан шӧринын пасъян лунсянь 2 уджалан лун чӧжӧн.
Заявка да эскӧдан документъяс босьтан лунсянь 3 уджалан лун чӧжӧн йӧзӧс уджӧн могмӧдан шӧрин примитӧ Субсидия сетӧм вылӧ сёрнитчӧм кырымалӧм йылысь либӧ сетӧм документъяс бергӧдӧм йылысь помшуӧм.
Документъяс бергӧдӧм йылысь помшуӧм йӧзӧс уджӧн могмӧдан шӧринӧн примитӧмлы помкаӧн лоӧ сійӧ, мый сетӧм документъясыс оз лӧсявны корӧмъяслы, кутшӧмъясӧс урчитӧма тайӧ пунктлӧн мӧд абзацӧн.
Сэк, кор примитӧма сетӧм документъяс бергӧдӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ удж сетысьлы гижӧда уведомление бергӧдӧмлысь помкаяс индӧмӧн.
Сэк, кор удж сетысь бырӧдӧ помкаяссӧ, кодъяс лоисны сетӧм документъяс бергӧдӧм йылысь помшуӧм йӧзӧс уджӧн могмӧдан шӧринӧн примитӧмлы подулӧн, сійӧ вермӧ мӧдысь ыстыны заявкасӧ да эскӧдан документъяссӧ йӧзӧс уджӧн могмӧдан шӧринӧ. Мӧдысь сетӧм заявкасӧ да эскӧдан документъяссӧ видлалӧны тайӧ пунктӧн урчитӧм пӧрадокын.
Сэк, кор примитӧма Субсидия сетӧм вылӧ сёрнитчӧм кырымалӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 5 уджалан лун чӧжӧн ыстӧ удж сетысьлы гижӧда уведомление да кырымалӧм вылӧ Субсидия сетӧм вылӧ сёрнитчӧмлысь бала куим экземплярын, кутшӧмӧс кырымалӧмаӧсь йӧзӧс уджӧн могмӧдан шӧрин да Министерство.
Заявкалысь формасӧ, Субсидия сетӧм вылӧ сёрнитчӧмлысь типӧвӧй формасӧ вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс вынсьӧдан лунсянь 3 уджалан лун чӧжӧн.
Субсидия сетӧм вылӧ сёрнитчӧмын пасйӧны татшӧм условиеяс:
1) Субсидия сетан могъяс, условиеяс да пӧрадок;
2) Субсидиялӧн медпозяна ыджда;
3) Субсидия вуджӧдан кадколастъяс;
4) тайӧ Пӧрадоклӧн 2 пунктын индӧм юридическӧй кывкутысьясӧс суйӧрсайса валюта Субсидия тшӧт весьтӧ ньӧбӧмысь ӧлӧдӧм, операцияяс кындзи, кутшӧмъясӧс вӧчӧны Россия Федерацияса валютнӧй оланпастэчас серти вылыс технологияа суйӧрсайса оборудование, сырьё да комплектуйтан изделиеяс ньӧбигӧн (вайигӧн), а сідзжӧ Субсидия сетӧмсӧ ладмӧдан нормативнӧй инӧда актӧн урчитӧм мукӧд операция кындзи, кутшӧмъяс йитчӧмаӧсь Субсидия сетан могъяс шедӧдӧмкӧд;
5) Министерствоӧн да сьӧмӧн вӧдитчӧм бӧрся канмусянь видзӧдысь  органъясӧн Субсидия сетан условиеясӧ, могъясӧ да пӧрадокӧ удж сетысьӧн кутчысьӧмсӧ прӧверитӧм вылӧ удж сетысьлӧн сӧгласие;
6) Коми Республикаса республиканскӧй сьӧмкудйӧ Субсидиялысь колясъяс, кутшӧмъясӧс удж сетысь абу видзӧма отчётнӧй финансӧвӧй воын, бергӧдан случайяс;
7) Субсидия видзӧм йылысь отчётъяс сетан пӧрадок, кадколастъяс да форма.
6. Уджсикасӧ водзвыв велӧдчыны да стажируйтчыны вермӧны  организацияясса уджалысьяс, кодъясӧс вермӧны вештыны удж вылысь, а сідзжӧ пырся удж вылӧ примитӧм уджалысьяс, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, да уджтӧмалысь граждана.
Водзвыв велӧдчӧмын да стажируйтчӧмын ёнджыкасӧ вермӧны участвуйтны бать-мам, кодъяс быдтӧны тыр арлыдтӧм челядьӧс, вермытӧмъяс, шӧр да вылыс тшупӧда уджсикасӧ велӧдан организацияясса выпускникъяс, ичӧт чӧжӧса семьяясӧ пырысьяс.
7. Субсидия сетан условиеясӧн лоӧны:
1) удж сетысьӧн аслас меститчанін серти йӧзӧс уджӧн могмӧдан шӧринӧ уджалысьяслысь лыд либӧ штат чинтӧм йылысь да уджалысьяскӧд удж йылысь сёрнитчӧмъяс дугӧдны позянлун йылысь, абу тыр уджалан лун (смена) да (либӧ) абу тыр уджалан вежон режим пыртӧм йылысь, удж сувтӧдӧм йылысь помшуӧмъяс примитӧм йылысь ас кадӧ юӧртӧм (сэк, кор уджсикасӧ водзвыв велӧдӧмсӧ да стажируйтӧмсӧ котыртӧны удж сетысьяс, кодъяслысь уджалысьясӧс вермӧны вештыны удж вылысь);
2) удж сетысьӧн уджалысьяслы уджсикасӧ водзвыв велӧдчӧм да стажируйтчӧм бӧрын уджалан места сетӧм либӧ уджсикасӧ водзвыв велӧдчӧм да стажируйтчӧм бӧрын уджалан места кольӧм;
3) тайӧ Пӧрадоклӧн 14 пунктын индӧм документъяс сетӧм;
4) условиеяс, кутшӧмъясӧс пыртӧма Субсидия сетӧм вылӧ сёрнитчӧмӧ, кутшӧмъясӧс индӧма тайӧ Пӧрадоклӧн 5 пунктын.
8. Уджсикасӧ водзвыв велӧдӧм да стажируйтӧм збыльмӧдсьӧны 2016 во чӧжӧн да вӧчсьӧны дженьыд кадӧ.
Водзвыв велӧдан медыджыд кадколаст артмӧдӧ 6 тӧлысь.
Медыджыд стажируйтчан кадколаст артмӧдӧ 3 тӧлысь.
9. Уджалысьяслысь уджсикасӧ водзвыв велӧдӧмсӧ нуӧдӧны шӧр тшупӧда уджсикасӧ велӧдан, вылыс тшупӧда да содтӧд уджсикасӧ велӧдан организацияяс, а сідзжӧ велӧдан организацияяслӧн юкӧдувъяс, кодъяслӧн эм велӧдан удж нуӧдӧм вылӧ лицензия.
10. Уджалысьяс вермӧны стажируйтчыны кыдзи организацияын уджалан места вылын, кысянь уджалысьӧс ыстӧмаӧсь стажируйтчыны, сідзи и кӧть кутшӧм мӧд предприятие вылын да организацияын уджалан места вылын.
11. Уджалысьяс водзвыв велӧдчӧны да (либӧ) стажируйтчӧны сёрнитчӧмъяс подув вылын, кутшӧмъясӧс удж сетысь кырымалӧ организациякӧд, коді збыльмӧдӧ велӧдан удж, организациякӧд, коді нуӧдӧ стажируйтчӧмсӧ, сэк, кор уджсикасӧ водзвыв велӧдчӧмсӧ да (либӧ) стажируйтчӧмсӧ нуӧдӧ удж сетысь – уджсикасӧ водзвыв велӧдӧм да (либӧ) стажируйтчӧм котыртӧм йылысь тшӧктӧд подув вылын.
12. Субсидиялысь медпозяна ыдждасӧ арталӧны татшӧм формула серти:

Nіоб - уджсикасӧ водзвыв велӧдӧм вылӧ (мӧдлаӧ овны вуджтӧг) ыстӧм организацияясса  уджалысьяслӧн, кодъясӧс вермӧны вештыны удж вылысь, а сідзжӧ пыр уджалӧм вылӧ примитӧм уджалысьяслӧн, кодъясӧс вештӧмаӧсь мукӧд организацияын удж вылысь организация бырӧдӧмкӧд либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданалӧн (йӧзлӧн) лыд;
Pоб – уджсикасӧ водзвыв велӧдан кадколаст, тӧлысьясын (медыджыд кадколастыс - 6 тӧлысь);
Cоб – уджсикасӧ водзвыв велӧдӧмлӧн доныс ӧти велӧдчысь вылӧ арталӧмӧн, шайтын (велӧдчан доныс ӧти тӧлысьысь, но ӧти морт вылӧ 30 сюрс шайтысь абу унджык);
Cст – уджсикасӧ водзвыв велӧдан кадколастӧ мынтан стипендиялӧн ыджда, кутшӧм ӧткодь Коми Республикаын урчитӧм медічӧт удждон ыдждакӧд, отчётнӧй во водзын мунысь во пом вылӧ;
Nіобвм – мӧд местаӧ водзвыв велӧдчӧм вылӧ ыстӧм организацияясса уджалысьяслӧн, кодъясӧс вермӧны вештыны удж вылысь, а сідзжӧ пыр уджалӧм вылӧ примитӧм уджалысьяслӧн, кодъясӧс вештӧмаӧсь мукӧд организацияын удж вылысь организация бырӧдӧмкӧд либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданалӧн (йӧзлӧн) лыд;
Rпр – мӧд местаӧ велӧдчанінӧдз да бӧр ветлӧм-мунӧмысь рӧскод збыль ветлӧм да багаж нуан дон ыдждаын, но 10 сюрс шайтысь абу унджык;
Rсут – мӧд местаын уджсикасӧ водзвыв велӧдан кадколастӧ суточнӧйяс мынтӧм вылӧ суткиысь 100 шайт мында;
Rрн – мӧд местаын олан кад чӧжӧн олан жыр медалӧмысь рӧскод, кутшӧмъяс оз вевтыртны 1100 шайт суткинас, сэк, кор велӧдчан кадыс 6 тӧлысьысь абу унджык;
Nіст – стажируйтчыны ыстӧм (мӧдлаӧ овны вуджтӧг) организацияясса уджалысьяслӧн, кодъясӧс вермӧны вештыны удж вылысь, а сідзжӧ пыр уджалӧм вылӧ примитӧм уджалысьяслӧн, кодъясӧс вештӧмаӧсь мукӧд организацияын удж вылысь организация бырӧдӧмкӧд либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданалӧн (йӧзлӧн) лыд;
Pст – стажируйтчан кадколаст, тӧлысьясын (3 тӧлысьӧдз);
Rстст – стажируйтчан дон медічӧт удждон ыдждаын, кутшӧмӧс урчитӧма Коми Республикаын отчётнӧй во водзын мунысь во пом вылӧ, кутшӧмӧс содтӧма сьӧмкудйысь ӧтдор канму фондӧ страхӧвӧй мынтысьӧм да районса коэффициент вылӧ;
Rзн – туйдысь-велӧдысьяслы уджысь мынтысьӧм вылӧ рӧскод бергӧдан ыджда, кутшӧм Коми Республикаын отчётнӧй во водзын мунысь во вылӧ урчитӧм медічӧт удждон ыдждалӧн джынйысь тӧлысьнас абу унджык, кутшӧмӧс содтӧма сьӧмкудйысь ӧтдор канму фондӧ страхӧвӧй мынтысьӧм да районса коэффициент вылӧ (ӧти стажёрысь);
Nісвм – мӧд местаӧ стажируйтчыны ыстӧм организацияясса уджалысьяслӧн, кодъясӧс вермӧны вештыны удж вылысь, а сідзжӧ пыр уджалӧм вылӧ примитӧм уджалысьяслӧн, кодъясӧс вештӧмаӧсь мукӧд организацияын удж вылысь организация бырӧдӧмкӧд либӧ уджалысьяслысь лыд либӧ штат чинтӧмкӧд йитӧдын, да уджтӧмалысь гражданалӧн (йӧзлӧн) лыд.
13. Субсидиясӧ сетӧны удж сетысьӧн уджсикасӧ водзвыв велӧдӧм да стажируйтчӧм вылӧ 2016 воын збыль вӧчӧм рӧскодысь, та лыдын уджсикасӧ водзвыв велӧдчӧм да (либӧ) стажируйтчӧм вылӧ сёрнитчӧмъяс серти, кутшӧмӧс кырымалӧма удж сетысь да велӧдан организация, стажируйтчӧмсӧ нуӧдысь организация костын, кутшӧмъяс серти уджсикасӧ водзвыв велӧдӧмсӧ да стажируйтчӧмсӧ вӧлі заводитӧма 2015 воын, но абу унджык Субсидиялӧн медпозяна ыдждаысь, кутшӧмӧс арталӧма тайӧ Пӧрадоклӧн 12 пунктын индӧм формула серти.
14. Субсидия сетӧм могысь удж сетысь быд тӧлысь отчётнӧй бӧрся мунысь тӧлысся 10 лунӧдз, а 2016 вося ӧшым тӧлысьысь – 2016 вося ӧшым тӧлысь 20 лунысь оз сёрджык, ыстӧ йӧзӧс уджӧн могмӧдан шӧринӧ, кодкӧд кырымалӧма Субсидия сетӧм вылӧ сёрнитчӧмсӧ, татшӧм документъяс:
уджсикасӧ водзвыв велӧдчӧмын да стажируйтчӧмын участвуйтлысь уджалысьяс йылысь отчётнӧй тӧлысь серти тӧдмӧгъяс;
Министерствоӧн урчитӧм форма серти, кутшӧмӧс кырымалӧма удж сетысь, уджсикасӧ водзвыв велӧдӧмсӧ да стажируйтӧмсӧ котыртӧм вылӧ отчётнӧй тӧлысьысь рӧскод вештан рӧштшӧт;
удж сетысь да уджсикасӧ водзвыв велӧдчӧм да (либӧ) стажируйтчӧм вылӧ сёрнитчӧмлысь копия, кутшӧмӧс кырымалӧма удж сетысь да велӧдан организация, стажируйтчӧмсӧ нуӧдысь организация костын;
уджсикасӧ водзвыв велӧдӧмсӧ да (либӧ) стажируйтӧмсӧ котыртӧм йылысь тшӧктӧдлысь копия (сэк, кор удж сетысь нуӧдӧ уджсикасӧ водзвыв велӧдӧм да (либӧ) стажируйтӧм);
отчётнӧй тӧлысь серти документъяслысь копияяс, кутшӧмъяс эскӧдӧны уджсикасӧ водзвыв велӧдӧм да либӧ стажируйтчӧм помалӧмсӧ, мӧд уджалан места вылӧ вуджӧдӧмсӧ либӧ организацияын уджалысь сайын уджалан места кольӧмсӧ; 
уджсикасӧ водзвыв велӧдчан да (либӧ) стажируйтчан кадколастӧ мынтӧм стипендия (удждон) йылысь рӧштшӧт ведомосьтъяслысь (рӧштшӧт ведомосьтъясысь выпискаяслысь) копияяс (быд тӧлысь Субсидия сетӧм вылӧ сёрнитчӧмӧн урчитӧм кадколаст чӧж);
мынтысян ведомосьтъяслысь (мынтысян ведомосьтъясысь выпискаяслысь) да (либӧ) уджсикасӧ водзвыв велӧдчан да (либӧ) стажируйтчан кадколастӧ стипендия (удждон) вуджӧдӧм вылӧ мынтысян поручениеяслысь (банковскӧй реестр (банковскӧй реестрысь выпискаяс) пуктӧмӧн сэк, кор кык да унджык уджалысьлы вуджӧдӧны ӧти мынтысян поручениеӧн), мынтӧм стипендия (удждон) серти рӧскода кассӧвӧй ордеръяслысь копияяс;
сьӧмкудйысь ӧтдор канму фондъясӧ страхӧвӧй мынтӧмъяс вуджӧдӧм вылӧ мынтысян ведомосьтъяслысь да (либӧ) страхӧвӧй мынтӧмъяслысь копияяс.
15. Йӧзӧс уджӧн могмӧдан шӧрин пасйӧ тайӧ Пӧрадоклӧн 14 пунктын индӧм документъяссӧ налӧн воан лунӧ.
Индӧм документъяс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг да сетӧ сійӧс удж сетысьлы ачыс либӧ ыстӧ сійӧс пошта связь организация, корреспонденция вайысь мукӧд организация пыр удж сетысьлӧн инпас серти.
Сэк, кор тайӧ Пӧрадоклӧн 14 пунктын индӧм документъяссӧ ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧмӧс индӧма документъяс сетанін серти тайӧ организациялӧн штемпель вылын. Сэк, кор документъяссӧ ыстӧны пошта связь организация, корреспонденция вайысь мукӧд организация пыр, индӧм документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны найӧс пасъян лунсянь 2 уджалан лун чӧжӧн удж сетысьлӧн инпас серти.
Йӧзӧс уджӧн могмӧдан шӧрин документъяс пасъян лунсянь 5 уджалан лун чӧжӧн прӧверитӧ сы вылӧ, лӧсялӧны-ӧ сетӧм документъясыс тайӧ Пӧрадоклӧн 14 пунктын индӧм корӧмъяслы, примитӧ документъяссӧ Министерствоӧ сетӧм йылысь либӧ сетӧм документъяссӧ удж сетысьлы бергӧдӧм йылысь помшуӧм.
Сетӧм документъяс бергӧдӧм йылысь помшуӧм примитӧм вылӧ помкаӧн лоӧ сійӧ, мый сетӧм документъясыс оз лӧсявны тайӧ Пӧрадоклӧн 14 пунтын индӧм корӧмъяслы.
Сэк, кор эм помка, медым бергӧдны удж сетысьӧн сетӧм документъяс, йӧзӧс уджӧн могмӧдан шӧрин  тайӧ пунктлӧн нёльӧд абзацын индӧм кадколастӧ бергӧдӧ индӧм документъяссӧ удж сетысьлы гижӧда уведомлениеӧн, кӧні индӧ бергӧдан помкаяссӧ.
Удж сетысьӧн помкаяс бырӧдӧм бӧрын, кутшӧмъяс лоисны документъяс бергӧдӧм йылысь помшуӧм йӧзӧс уджӧн могмӧдан шӧринӧн примитӧмлы подулӧн, удж сетысь вермӧ мӧдысь ыстыны йӧзӧс уджӧн могмӧдан шӧринӧ документъяссӧ, кутшӧмъясӧс индӧма тайӧ Пӧрадоклӧн 14 пунктын. 
Мӧдысь сетӧм документъяссӧ, кутшӧмъясӧс индӧма тайӧ Пӧрадоклӧн 14 пунктын, видлалӧны тайӧ пунктӧн урчитӧм пӧрадокын.
16. Сэк, кор примитӧма документъяссӧ Министерствоӧ ыстӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ тайӧ Пӧрадоклӧн 14 пунктын индӧм документъяссӧ Министерствоӧ.
17. Министерство йӧзӧс уджӧн могмӧдан шӧринсянь документъяс босьтан лунсянь 3 уджалан лун чӧжӧн прӧверитӧ сы вылӧ, кутчысьӧ-ӧ удж сетысь Субсидияяс сетан условиеясӧ, кутшӧмъясӧс индӧма тайӧ Пӧрадоклӧн 7 пунктын, да примитӧ Субсидия сетӧм йылысь либӧ субсидия сетӧмын ӧткажитӧм йылысь помшуӧм.
Субсидия сетӧмын ӧткажитӧм йылысь помшуӧм примитӧм вылӧ помкаясӧн лоӧны:
абу кутчысьӧма Субсидия сетан условиеясӧ, кутшӧмъясӧс индӧма тайӧ Пӧрадоклӧн 7 пунктын;
удж сетысьӧн юӧртӧм Субсидия ыдждаыс вевтыртӧ Субсидиялысь медыджыд йӧрышсӧ, кутшӧмӧс индӧма Субсидия сетӧм вылӧ сёрнитчӧмын да арталӧма формула серти, кутшӧмӧс индӧма тайӧ Пӧрадоклӧн 12 пунктын.
18. Субсидия сетӧм йылысь либӧ Субсидия сетӧмын ӧткажитӧм йылысь Министерстволысь помшуӧм сійӧс примитан лунсянь 2 уджалан лун чӧжӧн Министерство ыстӧ йӧзӧс уджӧн могмӧдан шӧринӧ.
19. Йӧзӧс уджӧн могмӧдан шӧрин тайӧ Пӧрадоклӧн 18 пунктын индӧм помшуӧм босьтан лунсянь 2 уджалан лун чӧжӧн юӧртӧ удж сетысьлы Министерствоӧн примитӧм помшуӧм йылысь ӧткажитӧмлысь помкаяс индӧмӧн удж сетысьлы гижӧда уведомление ыстӧмӧн.
20. Министерство Субсидия сетӧм йылысь помшуӧм примитан лунсянь 3 уджалан лун чӧжӧн ыстӧ удж сетысьяслы Субсидия вуджӧдӧм вылӧ документъяссӧ (рӧскод вештӧм вылӧ Министерстволысь заявкасӧ да уджсикасӧ водзвыв велӧдӧм да стажируйтӧм котыртӧм вылӧ рӧскод вештан рӧштшӧтсӧ, кутшӧмӧс кырымалӧны удж сетысь, йӧзӧс уджӧн могмӧдан шӧринса юрнуӧдысь да сӧгласуйтӧма Министерство) мынтысьӧм вылӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждениеӧ.
21. Субсидиясӧ удж сетысьлы вуджӧдӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждение удж сетысьлӧн тшӧт вылӧ тайӧ Пӧрадоклӧн 20 пунктын индӧм документъяс воан лунсянь 3 уджалан лун чӧжӧн.
22. Коми Республикаса республиканскӧй сьӧмкудйысь сьӧм, кутшӧмӧс урчитӧма Субсидия сетӧм вылӧ, лоӧ торъя могаӧн да сійӧс оз позь видзны мукӧд мог вылӧ.
23. Субсидия сьӧм торъя мог вылӧ видзӧм вӧсна кывкутӧ удж сетысь. 
Субсидия сьӧм абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
24. Сэк, кор удж сетысь торкӧ Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, лӧсялана сьӧмсӧ удж сетысьлы колӧ бӧр бергӧдны Коми Республикаса республиканскӧй сьӧмкудйӧ ас вӧляысь условиеяс торкалӧмсӧ эрдӧдан лунсянь 10 календарнӧй лун чӧжӧн либӧ, кор ӧткажитӧма, бергӧдӧны ёрд пыр Россия Федерацияса оланпастэчас серти.
25. Субсидия сетан условиеяс, могъяс да пӧрадок бӧрся урчитӧм пӧрадокын видзӧдӧны Министерство, Коми Республикаса сьӧм овмӧс министерство да сьӧмӧн вӧдитчӧм бӧрся канмусянь видзӧдысь органъяс, та лыдын прӧверкаяс нуӧдӧмӧн.
ВЫНСЬӦДӦМА
Коми Республикаса Веськӧдлан котырлӧн
2016 во сора тӧлысь 21 лунся 366 №-а шуӧмӧн
(2 №-а содтӧд)
Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ йӧзӧс уджӧн могмӧдысьяслы, кодъяс пӧртӧны олӧмӧ организация сӧвмӧдан уджтасъяс (та лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ), уджалысьяслы, кодъяс воштӧмаӧсь мӧд организацияысь уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы уджысь мынтысьӧмысь рӧскод вештӧм вылӧ 2016 воын субсидия сетан
ПӦРАДОК
1. Тайӧ Пӧрадокыс урчитӧ Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ йӧзӧс уджӧн могмӧдысьяслы, кодъяс пӧртӧны олӧмӧ организация сӧвмӧдан уджтасъяс (та лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ), уджалысьяслы, кодъяс воштӧмаӧсь мӧд организацияысь уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы уджысь мынтысьӧмысь рӧскод вештӧм вылӧ 2016 воын субсидия сетанног (водзӧ лӧсялӧмӧн – Пӧрадок, Субсидия, уджалысьяс).
2. Уджсикасӧ велӧдан организацияясса выпускникъяс категорияӧ пырӧны уджсикасӧ велӧдан организацияясса выпускникъяс, кодъяс очнӧя велӧдчисны шӧр тшупӧда уджсикасӧ велӧдан уджтасъяс серти да босьтісны шӧр тшупӧда уджсикасӧ велӧдӧм йылысь диплом, кодъяс воисны удж вылӧ уджсикасӧ велӧдан организацияын велӧдчӧмсӧ помалан воӧ либӧ помалӧм бӧрын медводдза кык вося кадколастӧ, кодъяслӧн абу уджалан опытыс босьтӧм уджсикас (специальносьт) серти шӧр тшупӧда уджсикасӧ велӧдӧм йылысь диплом босьтӧм бӧрын (та дырйи ӧтувъя уджалан стажыс вермас лоны шӧр тшупӧда уджсикасӧ велӧдӧм йылысь диплом босьттӧдз).
3. Юридическӧй кывкутысь (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс категорияӧ, кодъяслӧн эм инӧд босьтны Субсидия, тайӧ Пӧрадок серти пырӧны юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс, кодъяс збыльмӧдӧны уджтасъяс, уджалӧны Коми Республика мутасын да могмӧдӧны уджӧн уджалысьясӧс, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияясса выпускникъясӧс да уджтӧмалысь гражданаӧс (водзӧ – удж сетысьяс).
4. Субсидия сетан могӧн лоӧ удж сетысьяслы, кодъяс пӧртӧны олӧмӧ организацияяс сӧвмӧдан  уджтасъяс (та лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ) (водзӧ – уджтасъяс), уджалысьяслӧн уджысь мыйкӧ мында мынтысьӧм вылӧ рӧскодсӧ сьӧмӧн вештӧм:
кадколаст чӧж, коді оз вевтырт 6 тӧлысь, – сэк, кор татшӧм уджалысьясӧс примитӧны пыр уджалӧм вылӧ;
кадколаст чӧж, коді оз вевтырт 3 тӧлысь, – сэк, кор татшӧм уджалысьясӧс примитӧны недыр уджалӧм вылӧ.
5. Субсидиясӧ сетӧ Коми Республикаса удж, уджӧн могмӧдан да социальнӧя доръян министерство (водзӧ – Министерство) Коми Республикаса республиканскӧй сьӧмкудлӧн ӧтувъя сьӧмкуд роспись серти лӧсялана финансӧвӧй во да планӧвӧй кадколаст вылӧ сьӧмкуд кӧсйысьӧмъяслӧн лимитъяс мында, кутшӧмъясӧс индӧма Министерстволы тайӧ Пӧрадоклӧн 4 пунктын индӧм могъяс вылӧ.
6. Удж сетысьяслы субсидия сетӧны сёрнитчӧм подув вылын, кутшӧмӧс кырымалӧны Министерство, Коми Республикаса канму учреждение – йӧзӧс уджӧн могмӧдан шӧрин (водзӧ – йӧзӧс уджӧн могмӧдан шӧрин) да удж сетысь костын (водзӧ - Субсидия сетӧм вылӧ сёрнитчӧм).
Сы могысь, медым кырымавны Субсидия сетӧм вылӧ сёрнитчӧм, удж сетысь сетӧ аслас медшӧр уджаланін серти йӧзӧс уджӧн могмӧдан шӧринӧ Субсидия сетӧм вылӧ заявка Министерствоӧн вынсьӧдӧм форма серти (водзӧ - заявка), а сідзжӧ уджтаслысь эскӧдӧм копия.
Тайӧ пунктлӧн мӧд абзацын индӧм документъяс сетан лунӧн лыддьыссьӧ йӧзӧс уджӧн могмӧдан шӧринын найӧс пасъян лун. Документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Йӧзӧс уджӧн могмӧдан шӧрин сетӧм документъяс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг документъяс лыддьӧг да найӧс сетан кадпас индӧмӧн да сетӧ индӧм гижсьӧгсӧ ачыс либӧ ыстӧ сійӧс пошта связь организация, корреспонденция вайысь мукӧд организация пыр заявкаын индӧм инпас серти. 
Сэк, кор тайӧ пунктлӧн мӧд абзацын индӧм документъяссӧ ыстӧны  пошта связь организация, корреспонденция вайысь мукӧд организация пыр, йӧзӧс уджӧн могмӧдан шӧринӧ найӧс сетан лунӧн лыддьыссьӧ кадпас, кутшӧмӧс индӧма пошта связь организациялӧн, корреспонденция вайысь мукӧд организациялӧн пошта штемпель вылын. Документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны заявкаын индӧм инпас серти индӧм документъяссӧ йӧзӧс уджӧн могмӧдан шӧринын пасъян лунсянь 2 уджалан лун чӧж.
Тайӧ пунктлӧн мӧд абзацын индӧм документъяс босьтан лунсянь 3 уджалан лун чӧжӧн йӧзӧс уджӧн могмӧдан шӧрин примитӧ Субсидия сетӧм вылӧ сёрнитчӧм кырымалӧм йылысь либӧ сетӧм документъяс бергӧдӧм йылысь помшуӧм.
Йӧзӧс уджӧн могмӧдан шӧринӧн документъяс бергӧдӧм йылысь помшуӧм примитӧмлы помкаӧн лоӧ сійӧ, мый сетӧм документъясыс оз лӧсявны тайӧ пунктса мӧд абзацын индӧм корӧмъяслы.
Сэк, кор примитӧма сетӧм документъяс бергӧдӧм йылысь помшуӧм йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ удж сетысьлы гижӧда уведомление бергӧдӧмлысь помкаяс индӧмӧн.
Сэк, кор удж сетысь бырӧдӧ помкаяс, кутшӧмъяс лоисны йӧзӧс уджӧн могмӧдан шӧринӧн сетӧм документъяс бергӧдӧм йылысь помшуӧм примитӧмлы подулӧн, удж сетысь вермӧ мӧдысь ыстыны заявкасӧ да уджтаслысь эскӧдӧм копиясӧ йӧзӧс уджӧн могмӧдан шӧринӧ. Мӧдысь сетӧм индӧм документъяссӧ видлалӧны тайӧ пунктӧн урчитӧм пӧрадокын.
Сэк, кор примитӧма Субсидия сетӧм вылӧ сёрнитчӧм кырымалӧм йылысь помшуӧм йӧзӧс уджӧн могмӧдан шӧрин татшӧм помшуӧм примитан лунсянь 5 уджалан лун чӧжӧн ыстӧ удж сетысьлы гижӧда уведомление да кырымалӧм вылӧ Субсидия сетӧм вылӧ сёрнитчӧм бала куим экземплярын, кутшӧмӧс кырымалӧмаӧсь йӧзӧс уджӧн могмӧдан шӧрин да Министерство.
Заявкалысь форма, Субсидия сетӧм вылӧ сёрнитчӧмлысь типӧвӧй форма вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс вынсьӧдан лунсянь 3 уджалан лун чӧжӧн.
Субсидия сетӧм вылӧ сёрнитчӧмын пасйӧны татшӧм условиеяс:
1) Субсидия сетан могъяс, условиеяс да пӧрадок;
2) Субсидиялысь медпозяна ыджда;
3) Субсидия вуджӧдан кадколастъяс;
4) тайӧ Пӧрадоклӧн 3 пунктын индӧм юридическӧй кывкутысьясӧс суйӧрсайса валюта Субсидия тшӧт весьтӧ ньӧбӧмысь ӧлӧдӧм, операцияяс кындзи, кутшӧмъясӧс вӧчӧны Россия Федерацияса валютнӧй оланпастэчас серти вылыс технологияа суйӧрсайса оборудование, сырьё да комплектуйтан изделиеяс ньӧбигӧн (вайигӧн), а сідзжӧ Субсидия сетӧмсӧ ладмӧдан нормативнӧй инӧда актӧн урчитӧм мукӧд операция кындзи, кутшӧмъяс йитчӧмаӧсь Субсидия сетан могъяс шедӧдӧмкӧд;
5)
Министерствоӧн да сьӧмӧн вӧдитчӧм бӧрся канмусянь видзӧдысь  органъясӧн Субсидия сетан условиеясӧ, могъясӧ да пӧрадокӧ удж сетысьӧн кутчысьӧмсӧ прӧверитӧм вылӧ удж сетысьлӧн сӧгласие;
6) Коми Республикаса республиканскӧй сьӧмкудйӧ Субсидиялысь колясъяс, кутшӧмъясӧс удж сетысь абу видзӧма отчётнӧй финансӧвӧй воын, бергӧдан случайяс;
7) Субсидия видзӧм йылысь отчётъяс сетан пӧрадок, кадколастъяс да форма.
7. Субсидия сетан условиеясӧн лоӧны:
1) организация сӧвмӧдан уджтасъяс (та лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ) олӧмӧ пӧртысь удж сетысьясӧн уджалысьяслы уджалан местаяс лӧсьӧдӧм либӧ сетӧм;
2) лӧсьӧдӧм уджалан местаяс вылӧ уджалысьясӧс босьтӧм;
3) тайӧ Пӧрадоклӧн 11 пунктын индӧм документъяс сетӧм;
4) тайӧ Пӧрадоклӧн 6 пунктын индӧм условиеяс, кутшӧмъясӧс пыртӧма Субсидия сетӧм вылӧ сёрнитчӧмӧ.
8. Уджалан местаясыс вермӧны лоны кыдзи пыр кадсяясӧн, сідзи и недыр кадсяясӧн.
9. Субсидиялысь медпозяна ыдждасӧ арталӧны татшӧм формула серти:

Nіпост - пыр уджалӧм вылӧ босьтӧм уджалысьяслӧн, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, а сідзжӧ уджсикасӧ велӧдан организацияясса выпускникъяслӧн да уджтӧмалысь гражданалӧн лыд;
Pпост - лӧсялана уджалан места вылын уджалысьяслысь уджсӧ мыйтакӧ мынтӧм вылӧ удж сетысьлысь рӧскод вештан кадколаст, но 6 тӧлысьысь абу дырджык;
Cзп - уджалысьяслӧн уджысь мынтысьӧм вылӧ удж сетысьяслысь рӧскод  вештан мында, кутшӧм ӧткодь медічӧт удждон ыдждакӧд, кутшӧмӧс урчитӧма Коми Республикаын отчётнӧй во водзын мунысь во пом вылӧ, содтӧма сьӧмкудйысь ӧтдор канму фондъясӧ страхӧвӧй мынтӧмъяс мында да районса коэффициент вылӧ;
Nівр - недыр уджалӧм вылӧ босьтӧм уджалысьяслӧн, кодъяс воштӧмаӧсь мӧд организацияясын уджнысӧ организация тупкӧм либӧ уджалысьяслысь лыд либӧ штат чинтӧмкӧд йитӧдын, а сідзжӧ уджсикасӧ велӧдан организацияясса выпускникъяслӧн да уджтӧмалысь гражданалӧн лыд;
Pвр - лӧсялана уджалан места вылын уджалысьяслысь уджсӧ мыйтакӧ мынтӧм вылӧ удж сетысьлысь рӧскод вештан кадколаст, но 3 тӧлысьысь абу дырджык.
10. Субсидиясӧ сетӧны удж сетысьӧн уджалысьяслысь удж мыйтакӧ мынтӧм вылӧ 2016 воын збыль вӧчӧм рӧскодысь, но абу унджык Субсидиялӧн медпозяна ыдждаысь, кутшӧмӧс арталӧма тайӧ Пӧрадоклӧн 9 пунктын индӧм формула серти.
11. Субсидия сетӧм могысь удж сетысь быд тӧлысь отчётнӧй бӧрся мунысь тӧлысся 10 лунӧдз, а 2016 вося ӧшым тӧлысьысь - 2016 вося ӧшым тӧлысь 20 лунысь оз сёрджык, ыстӧ йӧзӧс уджӧн могмӧдан шӧринӧ, кодкӧд кырымалӧма Субсидия сетӧм вылӧ сёрнитчӧмсӧ, татшӧм документъяс:
пыр либӧ недыр уджалӧм вылӧ примитӧм уджалысьяс йылысь отчётнӧй тӧлысь серти тӧдмӧгъяс Министерствоӧн урчитӧм форма серти;
Министерствоӧн урчитӧм форма серти пыр либӧ недыр уджалӧм вылӧ примитӧм уджалысьяслысь удж мыйтакӧ мынтӧм вылӧ отчётнӧй тӧлысьысь рӧскод вештан рӧштшӧт, кутшӧмӧс кырымалӧма удж сетысь;
уджалысьясӧс пыр либӧ недыр уджалӧм вылӧ примитӧм йылысь тшӧктӧдъясысь копияяс либӧ индӧд тшӧктӧдъясысь выписка;
документъяс, кутшӧмъяс эскӧдӧны пыр либӧ недыр уджалӧм вылӧ примитӧм уджалысьяслӧн удждон вылӧ отчётнӧй тӧлысьысь удж сетысьӧн збыль вӧчӧм рӧскодсӧ (сьӧмкудйысь ӧтдор канму фондъясӧ страхӧвӧй мынтӧмъяс тӧд вылӧ босьтӧмӧн);
документъясысь, кутшӧмъяс эскӧдӧны, мый пыр либӧ недыр уджалӧм вылӧ примитӧм уджалысьяс лоӧны организация бырӧдӧм либӧ уджалысьяслысь лыд либӧ штат чинтӧмкӧд йитӧдын мукӧд организацияысь удж вылысь вештӧмаясӧн, уджсикасӧ велӧдан организацияясса выпускникъясӧн да уджтӧмалысь гражданаӧн.
12. Йӧзӧс уджӧн могмӧдан шӧрин пасйӧ документъяссӧ, кутшӧмъясӧс индӧма тайӧ Пӧрадоклӧн 11 пунктын, налӧн воан лунӧ.
Индӧм документъяс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг да сетӧ сійӧс удж сетысьлы ачыс либӧ ыстӧ сійӧс пошта связь организация, корреспонденция вайысь мукӧд организация пыр, удж сетысьлӧн инпас серти.
Сэк, кор тайӧ Пӧрадоклӧн 11 пунктын индӧм документъяссӧ ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧмӧс индӧма документъяс сетанін серти тайӧ организациялӧн штемпель вылын. Сэк, кор документъяссӧ ыстӧны пошта связь организация, корреспонденция вайысь мукӧд организация пыр, индӧм документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны найӧс пасъян лунсянь 2 уджалан лун чӧжӧн шыӧдчӧмын индӧм инпас серти.
Йӧзӧс уджӧн могмӧдан шӧрин документъяс пасъян лунсянь 5 уджалан лун чӧжӧн прӧверитӧ сы вылӧ, лӧсялӧны-ӧ сетӧм документъясыс корӧмъяслы, кутшӧмъясӧс индӧма тайӧ Пӧрадоклӧн 11 пунктын, примитӧ документъяссӧ Министерствоӧ сетӧм йылысь либӧ сетӧм документъяссӧ удж сетысьлы бергӧдӧм йылысь помшуӧм.
Сетӧм документъяс бергӧдӧм йылысь помшуӧм примитӧм вылӧ помкаӧн лоӧ сійӧ, мый сетӧм документъясыс оз лӧсявны корӧмъяслы, кутшӧмъясӧс индӧма тайӧ Пӧрадоклӧн 11 пунктын.
Сэк, кор эмӧсь помкаяс, медым бергӧдны удж сетысьӧн сетӧм документъяс, йӧзӧс уджӧн могмӧдан шӧрин тайӧ пунктлӧн нёльӧд абзацын индӧм кадколастӧ бергӧдӧ индӧм документъяссӧ удж сетысьлы гижӧда уведомлениеӧн, кӧні индӧ бергӧдан помкаяссӧ.
Удж сетысьӧн помкаяс бырӧдӧм бӧрын, кутшӧмъяс лоисны документъяс бергӧдӧм йылысь помшуӧм йӧзӧс уджӧн могмӧдан шӧринӧн примитӧмлы подулӧн, удж сетысь вермӧ мӧдысь ыстыны йӧзӧс уджӧн могмӧдан шӧринӧ документъяс, кутшӧмъясӧс индӧма тайӧ Пӧрадоклӧн 11 пунктын. 
Мӧдысь сетӧм документъяс, кутшӧмъясӧс индӧма тайӧ Пӧрадоклӧн 11 пунктын, видлалӧны тайӧ пунктӧн урчитӧм пӧрадокын.
13. Сэк, кор примитӧма документъяссӧ Министерствоӧ ыстӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ документъяссӧ, кутшӧмъясӧс индӧма тайӧ Пӧрадоклӧн 11 пунктын, Министерствоӧ.
14. Министерство йӧзӧс уджӧн могмӧдан шӧринсянь документъяс босьтан лунсянь 3 уджалан лун чӧжӧн  прӧверитӧ сы вылӧ, кутчысьӧ-ӧ удж сетысь Субсидияяс сетан условиеясӧ, кутшӧмъясӧс индӧма тайӧ Пӧрадоклӧн 7 пунктын, да примитӧ Субсидия сетӧм йылысь либӧ субсидия сетӧмын ӧткажитӧм йылысь помшуӧм.
Субсидия сетӧмын ӧткажитӧм йылысь помшуӧм примитан помкаясӧн лоӧны:
абу кутчысьӧма Субсидия сетан условиеясӧ, кутшӧмъясӧс индӧма тайӧ Пӧрадоклӧн 7 пунктын;
удж сетысьӧн юӧртӧм Субсидия ыдждаыс вевтыртӧ Субсидиялысь медпозяна йӧрышсӧ, кутшӧмӧс индӧма Субсидия сетӧм вылӧ сёрнитчӧмын да арталӧма формула серти, кутшӧмӧс индӧма тайӧ Пӧрадоклӧн 9 пунктын.
15. Субсидия сетӧм йылысь либӧ Субсидия сетӧмын ӧткажитӧм йылысь Министерстволысь помшуӧм сійӧс примитан лунсянь 2 уджалан лун чӧжӧн  Министерство ыстӧ йӧзӧс уджӧн могмӧдан шӧринӧ.
16. Йӧзӧс уджӧн могмӧдан шӧрин тайӧ Пӧрадоклӧн 15 пунктын индӧм помшуӧм босьтан лунсянь 2 уджалан лун чӧжӧн юӧртӧ удж сетысьӧс Министерствоӧн примитӧм помшуӧм йылысь удж сетысьлы гижӧда уведомление ыстӧмӧн ӧткажитӧмлысь помкаяс индӧмӧн.
17. Министерство Субсидия сетӧм йылысь помшуӧм примитан лунсянь 3 уджалан лун чӧжӧн ыстӧ Субсидия вуджӧдӧм вылӧ документъяссӧ удж сетысьяслы (рӧскод вештӧм вылӧ Министерстволысь заявка да пыр либӧ недыр уджалӧм вылӧ примитӧм уджалысьяслысь уджсӧ мыйтакӧ мынтӧм вылӧ рӧскод вештан рӧштшӧт, кутшӧмӧс кырымалӧны удж сетысь, йӧзӧс уджӧн могмӧдан шӧринса юрнуӧдысь да сӧгласуйтӧ Министерство) мынтысьӧм вылӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждениеӧ.
18. Субсидиясӧ удж сетысьлы вуджӧдӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждение удж сетысьлӧн тшӧт вылӧ тайӧ Пӧрадоклӧн 17 пунктын индӧм документъяс воан лунсянь 3 уджалан лун чӧжӧн.
19. Коми Республикаса республиканскӧй сьӧмкудйысь сьӧм, кутшӧмӧс урчитӧма Субсидия сетӧм вылӧ, лоӧ торъя могаӧн да сійӧс оз позь видзны мукӧд мог вылӧ.
20. Субсидиясӧ торъя мог вылӧ видзӧмысь кывкутӧ удж сетысь.
Субсидия сьӧм абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
21. Сэк, кор удж сетысь торкӧ Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, лӧсялана сьӧмсӧ удж сетысьлы колӧ бӧр бергӧдны Коми Республикаса республиканскӧй сьӧмкудйӧ ас вӧляысь условиеяс торкалӧмсӧ эрдӧдан лунсянь 10 календарнӧй лун чӧжӧн либӧ, кор ӧткажитчӧ бергӧдны, ёрд пыр Россия Федерацияса оланпастэчас серти.
22. Субсидия сетан условиеяс, могъяс да пӧрадок бӧрся урчитӧм пӧрадокын видзӧдӧны Министерство, Коми Республикаса сьӧм овмӧс министерство да сьӧмӧн вӧдитчӧм бӧрся канмусянь видзӧдысь органъяс, та лыдын прӧверкаяс нуӧдӧмӧн.
ВЫНСЬӦДӦМА
Коми Республикаса Веськӧдлан котырлӧн
2016 во сора тӧлысь 21 лунся 366 №-а шуӧмӧн
(3 №-а содтӧд)
Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ удж сетысьяслы уджалысьясӧс, кодъясӧс вермӧны вештыны удж вылысь (урчитӧны абу тыр уджалан кад, недыр кад кежлӧ сувтӧдӧны уджъяс, сетӧны отпускъяс удждон мынтытӧг, нуӧдӧны уджалысьясӧс вештан мероприятиеяс), недыр кадся уджӧн могмӧдӧм вылӧ 2016 воын субсидия сетан
ПӦРАДОК
1. Тайӧ Пӧрадокыс урчитӧ Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ удж сетысьяслы уджалысьясӧс, кодъясӧс вермӧны вештыны удж вылысь (урчитӧны абу тыр уджалан кад, недыр кад кежлӧ сувтӧдӧны уджъяс, сетӧны отпускъяс удждон мынтытӧг, нуӧдӧны уджалысьясӧс вештан мероприятиеяс), недыр кадся уджӧн могмӧдӧм вылӧ 2016 воын субсидия сетан ног (водзӧ лӧсялӧмӧн – Пӧрадок, Субсидия, уджалысьясӧс недыр кадся уджӧн могмӧдӧм).
2. Юридическӧй кывкутысь (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс категорияӧ, кодъяслӧн эм инӧд босьтны Субсидия, тайӧ Пӧрадок серти пырӧны юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс, кодъяс уджалӧны Коми Республика мутасын, кодъяс могмӧдӧны уджалысьясӧс недыр кадся уджӧн могмӧдӧмсӧ (водзӧ –удж сетысьяс).
3. Субсидия сетан могӧн лоӧ уджалысьясӧс недыр кадся уджӧн могмӧдӧм вылӧ удж сетысьлысь рӧскод сьӧмӧн бергӧдӧм.
4. Субсидияяссӧ сетӧ Коми Республикаса удж, уджӧн могмӧдан да социальнӧя доръян министерство (водзӧ – Министерство) Коми Республикаса республиканскӧй сьӧмкудлӧн ӧтувъя сьӧмкуд роспись серти лӧсялана финансӧвӧй во да планӧвӧй кадколаст вылӧ тайӧ Пӧрадоклӧн 3 пунктын индӧм могъяс вылӧ Министерстволы урчитӧм сьӧмкуд кӧсйысьӧмъяслӧн лимитъяс мында.
5. Удж сетысьяслы субсидия сетӧны сёрнитчӧм подув вылын, кутшӧмӧс кырымалӧны Министерство, Коми Республикаса канму учреждение – йӧзӧс уджӧн могмӧдан шӧрин (водзӧ – йӧзӧс уджӧн могмӧдан шӧрин) да удж сетысь костын (водзӧ - Субсидия сетӧм вылӧ сёрнитчӧм).
Сы могысь, медым кырымавны Субсидия сетӧм вылӧ сёрнитчӧм, удж сетысь сетӧ аслас шӧр уджаланін серти йӧзӧс уджӧн могмӧдан шӧринӧ Субсидия сетӧм вылӧ заявка Министерствоӧн вынсьӧдӧм форма серти (водзӧ - заявка), а сідзжӧ документъяслысь удж сетысьӧн эскӧдӧм копияяс, кутшӧмъяс эскӧдӧны, мый уджалысьӧс вермӧны вештыны удж вылысь, (урчитӧны абу тыр уджалан кад, недыр кад кежлӧ сувтӧдӧны уджъяс, сетӧны отпускъяс удждон мынтытӧг, нуӧдӧны уджалысьясӧс вештан мероприятиеяс) (водзӧ – документъяс, кутшӧмъяс эскӧдӧны, мый уджалысьӧс вермӧны вештыны удж вылысь).
Тайӧ пунктлӧн мӧд абзацын индӧм документъяс сетан лунӧн лыддьыссьӧ йӧзӧс уджӧн могмӧдан шӧринын найӧс пасъян лун. Документъяссӧ пасйӧ йӧзӧс уджӧн могмӧдан шӧрин уджӧн могмӧдан шӧринӧ налӧн воан лунӧ. Йӧзӧс уджӧн могмӧдан шӧрин сетӧм документъяс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг документъяс лыддьӧг да найӧс сетан кадпас индӧмӧн да сетӧ индӧм гижсьӧгсӧ удж сетысьлы ачыс либӧ ыстӧ сійӧс пошта связь организация, корреспонденция вайысь мукӧд организация пыр заявкаын индӧм инпас серти. 
Сэк, кор тайӧ пунктлӧн мӧд абзацын индӧм документъяссӧ ыстӧны  пошта связь организация, корреспонденция вайысь мукӧд организация пыр, йӧзӧс уджӧн могмӧдан шӧринӧ найӧс сетан лунӧн лыддьыссьӧ кадпас, кутшӧмӧс индӧма пошта связь организациялӧн, корреспонденция вайысь мукӧд организациялӧн пошта штемпель вылын. Документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны заявкаын индӧм инпас серти индӧм документъяссӧ йӧзӧс уджӧн могмӧдан шӧринын пасъян лунсянь 2 уджалан лун чӧжӧн.
Тайӧ пунктлӧн мӧд абзацын индӧм документъяс босьтан лунсянь 3 уджалан лун чӧжӧн йӧзӧс уджӧн могмӧдан шӧрин примитӧ Субсидия сетӧм вылӧ сёрнитчӧм кырымалӧм йылысь либӧ сетӧм документъяс бергӧдӧм йылысь помшуӧм.
Йӧзӧс уджӧн могмӧдан шӧринӧн документъяс бергӧдӧм йылысь помшуӧм примитӧмлы помкаӧн лоӧ сійӧ, мый сетӧм документъясыс оз лӧсявны тайӧ пунктса мӧд абзацын индӧм корӧмъяслы.
Сэк, кор примитӧма сетӧм документъяс бергӧдӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ удж сетысьлы гижӧда уведомление бергӧдӧмлысь помкаяс индӧмӧн.
Сэк, кор удж сетысь бырӧдӧ помкаяссӧ, кутшӧмъяс лоисны йӧзӧс уджӧн могмӧдан шӧринӧн сетӧм документъяс бергӧдӧм йылысь помшуӧм примитӧмлы подулӧн, сійӧ вермӧ мӧдысь ыстыны йӧзӧс уджӧн могмӧдан шӧринӧ тайӧ пунктлӧн мӧд абзацын индӧм документъяссӧ. Мӧдысь сетӧм документъяссӧ видлалӧны тайӧ пунктӧн урчитӧм пӧрадокын.
Сэк, кор примитӧма Субсидия сетӧм вылӧ сёрнитчӧм кырымалӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 5 уджалан лун чӧжӧн ыстӧ удж сетысьлы гижӧда уведомление да кырымалӧм вылӧ Субсидия сетӧм вылӧ сёрнитчӧм бала куим экземплярын, кутшӧмӧс кырымалӧмаӧсь йӧзӧс уджӧн могмӧдан шӧрин да Министерство.
Субсидия сетӧм вылӧ заявкалысь формасӧ, сёрнитчӧмлысь типӧвӧй формасӧ вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс вынсьӧдан лунсянь 3 уджалан лун чӧжӧн.
Субсидия сетӧм вылӧ сёрнитчӧмын пасйӧны татшӧм условиеяс:
1) Субсидия сетан могъяс, условиеяс да пӧрадок;
2) Субсидиялысь медпозяна ыджда;
3) Субсидия вуджӧдан кадколастъяс;
4) тайӧ Пӧрадоклӧн 2 пунктын индӧм юридическӧй кывкутысьясӧс суйӧрсайса валюта Субсидия тшӧт весьтӧ ньӧбӧмысь ӧлӧдӧм, операцияяс кындзи, кутшӧмъясӧс вӧчӧны Россия Федерацияса валютнӧй оланпастэчас серти вылыс технологияа суйӧрсайса оборудование, сырьё да комплектуйтан изделиеяс ньӧбигӧн (вайигӧн), а сідзжӧ Субсидия сетӧмсӧ ладмӧдан нормативнӧй инӧда актӧн урчитӧм мукӧд операция кындзи, кутшӧмъяс йитчӧмаӧсь Субсидия сетан могъяс шедӧдӧмкӧд;
5)
Министерствоӧн да сьӧмӧн вӧдитчӧм бӧрся канмусянь видзӧдысь  органъясӧн Субсидия сетан условиеясӧ, могъясӧ да пӧрадокӧ удж сетысьӧн кутчысьӧмсӧ прӧверитӧм вылӧ удж сетысьлӧн сӧгласие;
6) Коми Республикаса республиканскӧй сьӧмкудйӧ Субсидиялысь колясъяс, кутшӧмъясӧс удж сетысь абу видзӧма отчётнӧй финансӧвӧй воын, бергӧдан случайяс;
7) Субсидия видзӧм йылысь отчётъяс сетан пӧрадок, кадколастъяс да форма.
6. Субсидия сетан условиеясӧн лоӧны:
1) недыр уджалан местаяс лӧсьӧдӧм, та лыдын кутшӧмъяслӧн эм социальнӧя колана нырвизь, кутшӧмъясӧс котыртӧны уджалысьяслы, кодъясӧс вермӧны вештыны удж вылысь, содтӧд социальнӧй отсӧг сетӧм вылӧ;
2) уджалысьясӧс, кодъясӧс вермӧны вештыны удж вылысь, недыр уджалан лӧсьӧдӧм местаяс вылӧ уджавны босьтӧм;
3) удж сетысьӧн аслас меститчанін серти йӧзӧс уджӧн могмӧдан шӧринӧ абу тыр уджалан лун урчитӧм юӧр, уджсӧ недыр кежлӧ сувтӧдӧм, удждон кольтӧг отпускъяс сетӧм, уджалысьясӧс вештан мероприятиеяс нуӧдӧм йылысь ас кадӧ юӧртӧм;
4) тайӧ Пӧрадоклӧн 11 пунктын индӧм документъяс сетӧм;
5) Субсидия сетӧм вылӧ сёрнитчӧмӧ пыртӧм условиеяс, кутшӧмъясӧс индӧма тайӧ Пӧрадоклӧн 5 пунктын. 
7. Удж сетысь уджалысьясӧс, кодъясӧс вермӧны вештыны удж вылысь, недыр кадся уджӧн могмӧдӧ шӧр уджаланін серти.
8. Субсидиялысь медпозяна ыдждасӧ арталӧны татшӧм формула серти:
Sі3 = Nіриск  х Cзприск х Pриск,
кӧні:
Nіриск - организацияясын недыр уджалӧм вылӧ босьтӧм уджалысьяслӧн, кодъясӧс вермӧны вештыны удж вылысь, лыд;
Cзприск - недыр кад кежлӧ уджавны босьтӧм гражданинлӧн удждон вылӧ рӧскод вештан ыджда, кутшӧм ӧткодь медічӧт удждон ыдждакӧд, кутшӧмӧс урчитӧма Коми Республикаын отчётнӧй во водзын мунысь во пом вылӧ, содтӧма сьӧмкудйысь ӧтдор канму фондъясӧ страхӧвӧй мынтӧмъяс мында да районса коэффициент вылӧ;
Pриск - недыр кадся уджъяс вылын уджӧн могмӧдан кадколаст (тӧлысь лыд), но 6 тӧлысьысь абу дырджык.
9. Субсидиясӧ сетӧны уджалысьясӧс недыр кадся уджӧн могмӧдӧм вылӧ удж сетысьӧн 2016 воын збыль вӧчӧм рӧскодысь, но абу унджык Субсидиялӧн медпозяна ыдждаысь, кутшӧмӧс арталӧма тайӧ Пӧрадоклӧн 8 пунктын индӧм формула серти.
10. Уджалысьяслысь, кодъясӧс вермӧны вештыны удж вылысь, недыр кадся уджъясын участвуйтӧмсӧ оформитӧны удж йылысь срочнӧй сёрнитчӧмӧн. Недыр кадся уджъяс вылын уджӧн могмӧдан кадколастыс 6 тӧлысьысь абу дырджык.
11. Субсидия сетӧм могысь удж сетысь быд тӧлысь отчётнӧй бӧрся мунысь тӧлысся 10 лунӧдз, а 2016 вося ӧшым тӧлысьысь - 2016 вося ӧшым тӧлысь 20 лунысь оз сёрджык, ыстӧ йӧзӧс уджӧн могмӧдан шӧринӧ, кодкӧд кырымалӧма Субсидия сетӧм вылӧ сёрнитчӧм, татшӧм документъяс:
отчётнӧй тӧлысьысь уджалысьясӧс недыр кадся уджӧн могмӧдӧмсӧ котыртӧм йылысь тӧдмӧгъяс Министерствоӧн урчитӧм форма серти;
уджалысьясӧс недыр кадся уджӧн могмӧдӧм вылӧ отчётнӧй тӧлысьысь рӧскод вештӧм серти удж сетысьӧн кырымалӧм рӧштшӧт Министерствоӧн урчитӧм форма серти;
уджалысьяс йылысь тӧдмӧгъяс, кодъясӧс вермӧны вештыны удж вылысь, кодъясӧс могмӧдӧма недыр кадся уджӧн;
недыр уджалан местаяс лӧсьӧдӧм йылысь тшӧктӧдлысь копия;
уджалысьяслӧн, кодъясӧс вермӧны вештыны удж вылысь, кодъясӧс могмӧдӧма недыр кадся уджӧн, удж серти срочнӧй сёрнитчӧмлысь либӧ удж серти сёрнитчӧм дорӧ содтӧд артмӧдчӧмлысь копия;
удж вылӧ примитӧм йылысь тшӧктӧдлысь либӧ уджалысьяслӧн, кодъясӧс вермӧны вештыны удж вылысь, кодъясӧс могмӧдӧма недыр кадся уджӧн, недыр кад кежлӧ вуджӧдӧм йылысь тшӧктӧдлысь копия;
уджалан кадсӧ пасъян табельлысь копия;
удждон мынтӧм йылысь рӧштшӧта да мынтысян ведомосьтъяс да (либӧ) мынтысян поручениеяс, кутшӧмъяс эскӧдӧны, мый уджалысьяслысь, кодъясӧс вермӧны вештыны удж вылысь, кодъясӧс могмӧдӧма недыр кадся уджӧн, уджысь мынтӧм серти удж сетысь вӧчӧма рӧскод банкысь реестр пуктӧмӧн сэк, кор удждонсӧ вуджӧдӧны кык да унджык уджалысьлы;
документъяс, кутшӧмъяс эскӧдӧны, мый страхӧвӧй мынтӧмъяссӧ вуджӧдӧма сьӧмкудйысь ӧтдор канму фондъясӧ;
сьӧмкудйысь ӧтдор канму фондъясӧ вуджӧдӧм страхӧвӧй мынтӧмъяс йылысь мынтысян поручениеяс.
12. Йӧзӧс уджӧн могмӧдан шӧрин пасйӧ документъяссӧ, кутшӧмъясӧс индӧма тайӧ Пӧрадоклӧн 11 пунктын, налӧн воан лунӧ.
Индӧм документъяс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг да сетӧ сійӧс удж сетысьлы ачыс либӧ ыстӧ сійӧс пошта связь организация, корреспонденция вайысь мукӧд организация пыр, удж сетысьлӧн инпас серти.
Сэк, кор тайӧ Пӧрадоклӧн 11 пунктын индӧм документъяссӧ ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧмӧс индӧма документъяс сетанін серти тайӧ организациялӧн штемпель вылын. Сэк, кор документъяссӧ ыстӧны пошта связь организация, корреспонденция вайысь мукӧд организация пыр, индӧм документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны найӧс пасъян лунсянь 2 уджалан лун чӧжӧн удж сетысьлӧн инпас серти.
Йӧзӧс уджӧн могмӧдан шӧрин документъяс пасъян лунсянь 5 уджалан лун чӧжӧн прӧверитӧ сы вылӧ, лӧсялӧны-ӧ сетӧм документъясыс корӧмъяслы, кутшӧмъясӧс индӧма тайӧ Пӧрадоклӧн 11 пунктын, примитӧ документъяссӧ Министерствоӧ сетӧм йылысь либӧ сетӧм документъяссӧ удж сетысьлы бергӧдӧм йылысь помшуӧм.
Сетӧм документъяс бергӧдӧм йылысь помшуӧм примитӧм вылӧ помкаӧн лоӧ сійӧ, мый сетӧм документъясыс оз лӧсявны корӧмъяслы, кутшӧмъясӧс индӧма тайӧ Пӧрадоклӧн 11 пунктын.
Сэк, кор эм помка, медым бергӧдны удж сетысьӧн сетӧм документъяссӧ, йӧзӧс уджӧн могмӧдан шӧрин тайӧ пунктлӧн нёльӧд абзацын индӧм кадколастӧ бергӧдӧ индӧм документъяссӧ удж сетысьлы гижӧда уведомлениеӧн, кӧні индӧ бергӧдан помкаяссӧ.
Удж сетысьӧн помкаяс бырӧдӧм бӧрын, кутшӧмъяс лоисны документъяс бергӧдӧм йылысь помшуӧм йӧзӧс уджӧн могмӧдан шӧринӧн примитӧмлы подулӧн, удж сетысь вермӧ мӧдысь ыстыны йӧзӧс уджӧн могмӧдан шӧринӧ документъяс, кутшӧмъясӧс индӧма тайӧ Пӧрадоклӧн 11 пунктын. 
Мӧдысь сетӧм документъяс, кутшӧмъясӧс индӧма тайӧ Пӧрадоклӧн 11 пунктын, видлалӧны тайӧ пунктӧн урчитӧм пӧрадокын.
13. Сэк, кор примитӧма документъяссӧ Министерствоӧ ыстӧм йылысь помшуӧм йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ документъяссӧ, кутшӧмъясӧс индӧма тайӧ Пӧрадоклӧн 11 пунктын, Министерствоӧ.
14. Министерство йӧзӧс уджӧн могмӧдан шӧринсянь документъяс босьтан лунсянь 3 уджалан лун чӧжӧн прӧверитӧ сы вылӧ, кутчысьӧ-ӧ удж сетысь Субсидияяс сетан условиеясӧ, кутшӧмъясӧс индӧма тайӧ Пӧрадоклӧн 7 пунктын, да примитӧ Субсидия сетӧм йылысь либӧ субсидия сетӧмын ӧткажитӧм йылысь помшуӧм.
Субсидия сетӧмын ӧткажитӧм йылысь помшуӧм примитан помкаясӧн лоӧны:
абу кутчысьӧма Субсидия сетан условиеясӧ, кутшӧмъясӧс индӧма тайӧ Пӧрадоклӧн 6 пунктын;
удж сетысьӧн юӧртӧм Субсидия ыдждаыс вевтыртӧ Субсидиялысь медыджыд йӧрышсӧ, кутшӧмӧс индӧма Субсидия сетӧм вылӧ сёрнитчӧмын да арталӧма формула серти, кутшӧмӧс индӧма тайӧ Пӧрадоклӧн 8 пунктын.
15. Субсидия сетӧм йылысь либӧ Субсидия сетӧмын ӧткажитӧм йылысь Министерстволысь помшуӧм сійӧс примитан лунсянь 2 уджалан лун чӧжӧн Министерство ыстӧ йӧзӧс уджӧн могмӧдан шӧринӧ.
16. Йӧзӧс уджӧн могмӧдан шӧрин тайӧ Пӧрадоклӧн 15 пунктын индӧм помшуӧм босьтан лунсянь 2 уджалан лун чӧжӧн юӧртӧ удж сетысьӧс Министерствоӧн примитӧм помшуӧм йылысь удж сетысьлы гижӧда уведомление ыстӧмӧн ӧткажитӧмлысь помкаяс индӧмӧн.
17. Министерство Субсидия сетӧм йылысь помшуӧм примитан лунсянь 3 уджалан лун чӧжӧн ыстӧ Субсидия вуджӧдӧм вылӧ документъяссӧ удж сетысьяслы (рӧскод вештӧм вылӧ Министерстволысь заявкасӧ да уджалысьясӧс недыр кадся уджӧн могмӧдӧм вылӧ рӧскод вештан рӧштшӧтсӧ, кутшӧмӧс кырымалӧны удж сетысь, йӧзӧс уджӧн могмӧдан шӧринса юрнуӧдысь да сӧгласуйтӧ Министерство) мынтысьӧм вылӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждениеӧ.
18. Субсидиясӧ удж сетысьлы вуджӧдӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждение организациялӧн тшӧт вылӧ тайӧ Пӧрадоклӧн 17 пунктын индӧм документъяс воан лунсянь 3 уджалан лун чӧжӧн.
19. Коми Республикаса республиканскӧй сьӧмкудйысь сьӧм, кутшӧмӧс урчитӧма Субсидия сетӧм вылӧ, лоӧны торъя могаӧн да сійӧс оз позь видзны мукӧд мог вылӧ.
20. Субсидия сьӧм торъя мог вылӧ видзӧм вӧсна кывкутӧ удж сетысь. 
Субсидия сьӧм абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
21. Сэк, кор удж сетысь торкӧ Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, лӧсялана сьӧмсӧ удж сетысьлы колӧ бӧр бергӧдны Коми Республикаса республиканскӧй сьӧмкудйӧ ас вӧляысь условиеяс торкалӧмсӧ эрдӧдан лунсянь 10 календарнӧй лун чӧжӧн либӧ, кор ӧткажитчӧ бергӧдны, ёрд пыр Россия Федерацияса оланпастэчас серти.
22. Субсидия сетан условиеяс, могъяс да пӧрадок бӧрся урчитӧм пӧрадокын видзӧдӧны Министерство, Коми Республикаса сьӧм овмӧс министерство да сьӧмӧн вӧдитчӧм бӧрся канмусянь видзӧдысь органъяс, та лыдын прӧверкаяс нуӧдӧмӧн.
ВЫНСЬӦДӦМА
Коми Республикаса Веськӧдлан котырлӧн
2016 во сора тӧлысь 21 лунся 366 №-а шуӧмӧн
(4 №-а содтӧд)
Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ удж сетысьяслы рӧскод вештӧм вылӧ, кутшӧм йитчӧма вермытӧмъяслы удж сетӧмкӧд, сы лыдын инфраструктура лӧсьӧдӧм вылӧ, уджалан места вылын адаптируйтӧм да туйдӧм-велӧдӧм вылӧ, 2016 воын субсидия сетан
ПӦРАДОК
1. Тайӧ Пӧрадокыс урчитӧ Коми Республикаса республиканскӧй сьӧмкудлы федеральнӧй сьӧмкудйысь субсидия сьӧм тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ удж сетысьяслы рӧскод вештӧм вылӧ, кутшӧм йитчӧма вермытӧмъяслы удж сетӧмкӧд, сы лыдын инфраструктура лӧсьӧдӧм вылӧ, уджалан места вылын адаптируйтӧм да туйдӧм-велӧдӧм вылӧ, 2016 воын субсидия сетанног (водзӧ лӧсялӧмӧн – Пӧрадок, Субсидия, вермытӧмъясӧс уджӧн могмӧдӧм).
2. Юридическӧй кывкутысь (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс категорияӧ, кодъяслӧн эм инӧд босьтны Субсидия, тайӧ Пӧрадок серти пырӧны юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, услугаяс вӧчысьяс, кодъяс уджалӧны Коми Республика мутасын, отсалӧны могмӧдны уджӧн вермытӧмъясӧс, кытчӧ пырӧ инфраструктура лӧсьӧдӧм, уджалан места вылын адаптируйтӧм да туйдӧм-велӧдӧм (водзӧ – удж сетысьяс).
3. Субсидия сетан могӧн лоӧ вермытӧмъясӧс уджӧн могмӧдӧмкӧд йитчӧм, сы лыдын инфраструктура лӧсьӧдӧм, уджалан места вылын адаптируйтӧм да туйдӧм-велӧдӧм, удж сетысьлысь рӧскод сьӧмӧн вештӧм.
4. Субсидияяссӧ сетӧ Министерство Коми Республикаса республиканскӧй сьӧмкудлӧн ӧтувъя сьӧмкуд роспись серти лӧсялана финансӧвӧй во да планӧвӧй кадколаст вылӧ тайӧ Пӧрадоклӧн 3 пунктын индӧм могъяс вылӧ Министерстволы урчитӧм сьӧмкуд кӧсйысьӧмъяслӧн лимитъяс мында.
5. Удж сетысьяслы субсидия сетӧны сёрнитчӧм подув вылын, кутшӧмӧс кырымалӧны Министерство, Коми Республикаса канму учреждение – йӧзӧс уджӧн могмӧдан шӧрин (водзӧ – йӧзӧс уджӧн могмӧдан шӧрин) да удж сетысь костын (водзӧ - Субсидия сетӧм вылӧ сёрнитчӧм).
 Сы могысь, медым кырымавны Субсидия сетӧм вылӧ сёрнитчӧм, удж сетысь сетӧ аслас шӧр уджаланін серти йӧзӧс уджӧн могмӧдан шӧринӧ Субсидия сетӧм вылӧ заявка Министерствоӧн вынсьӧдӧм форма серти (водзӧ - заявка).
Заявка сетан лунӧн лыддьыссьӧ йӧзӧс уджӧн могмӧдан шӧринын сійӧс пасъян лун. Заявкасӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ сылӧн воан лунӧ. Йӧзӧс уджӧн могмӧдан шӧрин заявка пасъян лунсянь 2 уджалан лун чӧжӧн оформитӧ заявка босьтӧм йылысь да сійӧс сетан кадпасъяс йылысь гижсьӧг да сетӧ гижсьӧгсӧ удж сетысьлы ачыс либӧ ыстӧ гижсьӧгсӧ пошта связь организация, корреспонденция вайысь мукӧд организация пыр заявкаын индӧм инпас серти. 
Сэк, кор заявкасӧ ыстӧма пошта связь организация, корреспонденция вайысь мукӧд организация пыр, йӧзӧс уджӧн могмӧдан шӧринӧ сійӧс сетан лунӧн лыддьыссьӧ кадпас, кутшӧмӧс индӧма пошта связь организациялӧн, корреспонденция вайысь мӧд организациялӧн пошта штемпель вылын, заявка босьтан места серти. Заявкасӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ сылӧн воан лунӧ. Пошта связь организация, корреспонденция вайысь мукӧд организация пыр ыстӧм заявка пасйӧм йылысь гижсьӧгсӧ ыстӧны заявкаын индӧм инпас серти йӧзӧс уджӧн могмӧдан шӧринын заявка пасъян лунсянь 2 уджалан лун чӧжӧн.
Заявка босьтан лунсянь 3 уджалан лун чӧжӧн йӧзӧс уджӧн могмӧдан шӧрин примитӧ Субсидия сетӧм вылӧ сёрнитчӧм кырымалӧм йылысь либӧ заявка бергӧдӧм йылысь помшуӧм.
Йӧзӧс уджӧн могмӧдан шӧринӧн заявка бергӧдӧм йылысь помшуӧм примитӧмлы подулӧн лоӧ сійӧ, мый заявкаыс оз лӧсяв тайӧ пунктлӧн мӧд абзацын индӧм корӧмъяслы.
Сэк, кор примитӧма заявкасӧ бергӧдӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ удж сетысьлы гижӧда уведомление бергӧдӧмлысь помкаяс индӧмӧн.
Сэк, кор удж сетысь бырӧдіс помкаяссӧ, кутшӧмъяс лоисны йӧзӧс уджӧн могмӧдан шӧринӧн заявка бергӧдӧм йылысь помшуӧм примитӧмлы подулӧн, сійӧ вермӧ мӧдысь ыстыны заявкасӧ йӧзӧс уджӧн могмӧдан шӧринӧ. Мӧдысь сетӧм заявкасӧ видлалӧны тайӧ пунктӧн урчитӧм пӧрадокын.
Сэк, кор примитӧма Субсидия сетӧм вылӧ сёрнитчӧм кырымалӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 5 уджалан лун чӧжӧн ыстӧ удж сетысьлы гижӧда уведомление да кырымалӧм вылӧ Субсидия сетӧм вылӧ сёрнитчӧм бала куим экземплярын, кутшӧмӧс кырымалӧмаӧсь йӧзӧс уджӧн могмӧдан шӧрин да Министерство.
Субсидия сетӧм вылӧ заявкалысь формасӧ, сёрнитчӧмлысь типӧвӧй формасӧ вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс вынсьӧдан лунсянь 3 уджалан лун чӧжӧн.
Субсидия сетӧм вылӧ сёрнитчӧмын пасйӧны татшӧм условиеяс:
1) Субсидия сетан могъяс, условиеяс да пӧрадок;
2) Субсидиялысь медпозяна ыджда;
3) Субсидия вуджӧдан кадколастъяс;
4) тайӧ Пӧрадоклӧн 2 пунктын индӧм юридическӧй кывкутысьясӧс суйӧрсайса валюта Субсидия тшӧт весьтӧ ньӧбӧмысь ӧлӧдӧм, операцияяс кындзи, кутшӧмъясӧс вӧчӧны Россия Федерацияса валютнӧй оланпастэчас серти вылыс технологияа суйӧрсайса оборудование, сырьё да комплектуйтан изделиеяс ньӧбигӧн (вайигӧн), а сідзжӧ Субсидия сетӧмсӧ ладмӧдан нормативнӧй инӧда актӧн урчитӧм мукӧд операция кындзи, кутшӧмъяс йитчӧмаӧсь Субсидия сетан могъяс шедӧдӧмкӧд;
5)
Министерствоӧн да сьӧмӧн вӧдитчӧм бӧрся канмусянь видзӧдысь  органъясӧн Субсидия сетан условиеясӧ, могъясӧ да пӧрадокӧ удж сетысьӧн кутчысьӧмсӧ прӧверитӧм вылӧ удж сетысьлӧн сӧгласие;
6) Коми Республикаса республиканскӧй сьӧмкудйӧ Субсидиялысь колясъяс, кутшӧмъясӧс удж сетысь абу видзӧма отчётнӧй финансӧвӧй воын, бергӧдан случайяс;
7) Субсидия видзӧм йылысь отчётъяс сетан пӧрадок, кадколастъяс да форма.
6. Субсидия сетан условиеясӧн лоӧны:
1) вермытӧмъясӧс инфраструктура лӧсьӧдӧмӧн уджалан местаяс вылӧ босьтӧм да (либӧ) вермытӧмъясӧс уджалан места вылын адаптируйтӧм, та лыдын туйдӧм- велӧдӧм;
2) тайӧ Пӧрадоклӧн 9 пунктын индӧм документъяс сетӧм;
3) Субсидия сетӧм вылӧ сёрнитчӧмӧ пыртӧм условиеяс, кутшӧмъясӧс индӧма тайӧ Пӧрадоклӧн 5 пунктын.
7. Субсидиялысь медпозяна ыдждасӧ арталӧны татшӧм формула серти:

Nинф – вермытӧмъяслӧн лыд, кодъясӧс удж вылӧ босьтӧм могысь планируйтӧны сӧмын лӧсьӧдны инфраструктура, кутшӧм могмӧдӧ вермытӧмлы уджалан места вылӧ веськавны позянлунсӧ;
Cинф - инфраструктура лӧсьӧдӧм вылӧ, кутшӧм могмӧдӧ вермытӧмлы уджалан места вылӧ веськавны позянлунсӧ, рӧскодсӧ вештан ыджда, но ӧти вермытӧм вылӧ 100 сюрс шайтысь абу унджык;
Nнаст – инвалидъяслӧн лыд, кодъясӧс уджавны босьтӧм да уджалан места вылын адаптируйтӧм вылӧ планируйтӧны туйдӧм-велӧдӧм;
Cнаст - І да ІІ группаса вермытӧмӧс сійӧс удж вылӧ босьтігӧн да уджалан места вылын адаптируйтігӧн туйдӧм-велӧдӧм вылӧ рӧскодсӧ вештан ыджда, кутшӧм ӧткодь медічӧт удждон ыдждакӧд, кутшӧмӧс урчитӧма Коми Республикаын ӧти уджалысь вылӧ отчётнӧй во водзын мунысь во вылӧ, содтӧма сьӧмкудйысь ӧтдор канму фондъясӧ страхӧвӧй мынтӧмъяс мында да районса коэффициент вылӧ (туйдан-велӧдан 6 тӧлысся шӧр кадколастысь);
Nинф+наст – вермытӧмъяслӧн лыд, кодъяслы планируйтӧны ӧттшӧтш лӧсьӧдны инфраструктура, кутшӧм могмӧдӧ уджалан места вылӧ веськавны позянлунсӧ, адаптируйтӧны уджалан места вылын да туйдны-велӧдны.
8. Субсидиясӧ сетӧны вермытӧмъясӧс удж вылӧ босьтӧмкӧд йитчӧм 2016 воын удж сетысьӧн збыль вӧчӧм рӧскодысь, но абу унджык Субсидиялӧн медпозяна ыдждаысь, кутшӧмӧс арталӧма тайӧ Пӧрадоклӧн 7 пунктын индӧм формула серти.
9. Субсидия сетӧм могысь удж сетысь быд тӧлысь отчётнӧй бӧрся мунысь тӧлысся 10 лунӧдз, а 2016 вося ӧшым тӧлысьысь - 2016 вося ӧшым тӧлысь 20 лунысь оз сёрджык, ыстӧ йӧзӧс уджӧн могмӧдан шӧринӧ, кодкӧд кырымалӧма Субсидия сетӧм вылӧ сёрнитчӧм, татшӧм документъяс:
1) отчётнӧй тӧлысьысь вермытӧмъясӧс удж вылӧ босьтӧмкӧд йитчӧм, сы лыдын инфраструктура лӧсьӧдӧм вылӧ, уджалан места вылын адаптируйтӧм да туйдӧм-велӧдӧм вылӧ рӧскод вештан рӧштшӧт, Министерствоӧн урчитӧм форма серти, кутшӧмӧс кырымалӧма удж сетысь;
2) медым вештыны удж сетысьлысь рӧскод инфраструктура лӧсьӧдӧм вылӧ, кутшӧм могмӧдӧ уджалан места вылӧ веськавны позянлунсӧ:
вермытӧмӧс удж вылӧ примитӧм йылысь тшӧктӧдлысь копия;
инфраструктура лӧсьӧдӧм вылӧ рӧскодлысь смета, кутшӧм могмӧдӧ уджалан места вылӧ веськавны позянлунсӧ;
тшӧтъяслысь, тшӧт-фактураяслысь да мынтысян поручениеяслысь, тӧварнӧй чекъяслысь да контрольно-кассӧвӧй чекъяслысь копияяс, кутшӧмъяс эскӧдӧны рӧскодсӧ инфраструктура лӧсьӧдӧм вылӧ, кутшӧм могмӧдӧ уджалан места вылӧ веськавны позянлунсӧ;
3) медым вештыны  І да ІІ группаса вермытӧмӧс сійӧс удж вылӧ босьтігӧн да уджалан места вылын адаптируйтігӧн туйдӧм-велӧдӧм вылӧ удж сетысьлысь рӧскод:
І да ІІ группаса вермытӧмӧс сійӧс удж вылӧ босьтігӧн да уджалан места вылын адаптируйтігӧн уджалысьӧс туйдысь-велӧдысьӧн индӧм йылысь тшӧктӧдлысь копия (водзӧ – туйдысь-велӧдысь);
туйдысь-велӧдысьӧс удж вылӧ примитӧм йылысь тшӧктӧдлысь копия;
отчётнӧй тӧлысьысь І да ІІ группаса вермытӧмлысь уджалан кадсӧ пасъян табельлысь копия;
отчётнӧй тӧлысьысь туйдысь-велӧдысьлысь уджалан кадсӧ пасъян табельлысь копия;
документъяслысь копияяс, кутшӧмъяс эскӧдӧны збыль уджалӧм кадысь туйдысь-велӧдысьлы удждон мынтӧм серти удж сетысьлысь рӧскод.
10. Йӧзӧс уджӧн могмӧдан шӧрин пасйӧ документъяссӧ, кутшӧмъясӧс индӧма тайӧ Пӧрадоклӧн 9 пунктын,  налӧн воан лунӧ.
Индӧм документъяс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг да сетӧ сійӧс удж сетысьлы ачыс либӧ ыстӧ сійӧс пошта связь организация, корреспонденция вайысь мукӧд организация пыр удж сетысьлӧн инпас серти.
Сэк, кор документъяссӧ, кутшӧмъясӧс индӧма тайӧ Пӧрадоклӧн 9 пунктын, ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧмӧс индӧма документъяс сетанін серти тайӧ организациялӧн штемпель вылын. Сэк, кор документъяссӧ ыстӧны пошта связь организация, корреспонденция вайысь мукӧд организация пыр, индӧм документъяссӧ пасйӧ йӧзӧс уджӧн могмӧдан шӧрин йӧзӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны найӧс пасъян лунсянь 2 уджалан лун чӧжӧн удж сетысьлӧн инпас серти.
Йӧзӧс уджӧн могмӧдан шӧрин документъяс пасъян лунсянь 5 уджалан лун чӧжӧн прӧверитӧ сы вылӧ, лӧсялӧны-ӧ сетӧм документъясыс корӧмъяслы, кутшӧмъясӧс индӧма тайӧ Пӧрадоклӧн 9 пунктын, примитӧ документъяссӧ Министерствоӧ сетӧм йылысь либӧ сетӧм документъяссӧ удж сетысьлы бергӧдӧм йылысь помшуӧм.
Сетӧм документъяс бергӧдӧм йылысь помшуӧм примитӧм вылӧ помкаӧн лоӧ сійӧ, мый сетӧм документъясыс оз лӧсявны корӧмъяслы, кутшӧмъясӧс индӧма тайӧ Пӧрадоклӧн 9 пунктын.
Сэк, кор эм помка, медым бергӧдны удж сетысьӧн сетӧм документъяссӧ, йӧзӧс уджӧн могмӧдан шӧрин тайӧ пунктлӧн нёльӧд абзацын индӧм кадколастӧ бергӧдӧ индӧм документъяссӧ удж сетысьлы гижӧда уведомлениеӧн, кӧні индӧ бергӧдан помкаяссӧ.
Удж сетысьӧн помкаяс бырӧдӧм бӧрын, кутшӧмъяс лоисны документъяс бергӧдӧм йылысь помшуӧм йӧзӧс уджӧн могмӧдан шӧринӧн примитӧмлы подулӧн, удж сетысь вермӧ мӧдысь ыстыны йӧзӧс уджӧн могмӧдан шӧринӧ документъяссӧ, кутшӧмъясӧс индӧма тайӧ Пӧрадоклӧн 9 пунктын.
Мӧдысь сетӧм документъяссӧ, кутшӧмъясӧс индӧма тайӧ Пӧрадоклӧн 9 пунктын, видлалӧны тайӧ пунктӧн урчитӧм пӧрадокын.
11. Сэк, кор примитӧма документъяссӧ Министерствоӧ ыстӧм йылысь помшуӧм, йӧзӧс уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ тайӧ Пӧрадоклӧн 9 пунктын индӧм документъяссӧ Министерствоӧ.
12. Министерство йӧзӧс уджӧн могмӧдан шӧринсянь документъяс босьтан лунсянь 3 уджалан лун чӧжӧн  прӧверитӧ сы вылӧ, кутчысьӧ-ӧ удж сетысь Субсидияяс сетан условиеясӧ, кутшӧмъясӧс индӧма тайӧ Пӧрадоклӧн 6 пунктын, да примитӧ Субсидия сетӧм йылысь либӧ субсидия сетӧмын ӧткажитӧм йылысь помшуӧм.
Субсидия сетӧмын ӧткажитӧм йылысь помшуӧм примитан помкаясӧн лоӧны:
абу кутчысьӧма Субсидия сетан условиеясӧ, кутшӧмъясӧс индӧма тайӧ Пӧрадоклӧн 6 пунктын;
удж сетысьӧн юӧртӧм Субсидия ыдждаыс вевтыртӧ Субсидиялысь медпозяна йӧрышсӧ, кутшӧмӧс индӧма Субсидия сетӧм вылӧ сёрнитчӧмын да арталӧма формула серти, кутшӧмӧс индӧма тайӧ Пӧрадоклӧн 7 пунктын.
13. Субсидия сетӧм йылысь либӧ Субсидия сетӧмын ӧткажитӧм йылысь Министерстволысь помшуӧм сійӧс примитан лунсянь 2 уджалан лун чӧжӧн Министерство ыстӧ йӧзӧс уджӧн могмӧдан шӧринӧ.
14. Йӧзӧс уджӧн могмӧдан шӧрин тайӧ Пӧрадоклӧн 13 пунктын индӧм помшуӧм босьтан лунсянь 2 уджалан лун чӧжӧн юӧртӧ удж сетысьӧс Министерствоӧн примитӧм помшуӧм йылысь удж сетысьлы гижӧда уведомление ыстӧмӧн ӧткажитӧмлысь помкаяс индӧмӧн.
15. Министерство Субсидия сетӧм йылысь помшуӧм примитан лунсянь 3 уджалан лун чӧжӧн ыстӧ Субсидия вуджӧдӧм вылӧ документъяссӧ удж сетысьяслы (рӧскод вештӧм вылӧ Министерстволӧн заявка да вермытӧмъясӧс удж вылӧ босьтӧмкӧд йитчӧм, сы лыдын инфраструктура лӧсьӧдӧм вылӧ, уджалан места вылын адаптируйтӧм да туйдӧм-велӧдӧм вылӧ рӧскод вештан рӧштшӧт, кутшӧмӧс кырымалӧны удж сетысь, йӧзӧс уджӧн могмӧдан шӧринса юрнуӧдысь да сӧгласуйтӧ Министерство) мынтысьӧм вылӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждениеӧ.
16. Субсидиясӧ удж сетысьлы вуджӧдӧ «Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин» Коми Республикаса канму казённӧй учреждение удж сетысьлӧн тшӧт вылӧ тайӧ Пӧрадоклӧн 15 пунктын индӧм документъяс воан лунсянь 3 уджалан лун чӧжӧн.
17. Коми Республикаса республиканскӧй сьӧмкудйысь сьӧм, кутшӧмӧс урчитӧма Субсидия сетӧм вылӧ, лоӧны торъя могаӧн да найӧс оз позь видзны мукӧд мог вылӧ.
18. Субсидия сьӧм торъя мог вылӧ видзӧм вӧсна кывкутӧ удж сетысь. 
Субсидия сьӧм абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
19. Сэк, кор удж сетысь торкӧ Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, лӧсялана сьӧмсӧ удж сетысьлы колӧ бӧр бергӧдны Коми Республикаса республиканскӧй сьӧмкудйӧ ас вӧляысь условиеяс торкалӧмсӧ эрдӧдан лунсянь 10 календарнӧй лун чӧжӧн либӧ, кор ӧткажитчӧ бергӧдны, ёрд пыр Россия Федерацияса оланпастэчас серти.
20. Субсидия сетан условиеяс, могъяс да пӧрадок бӧрся урчитӧм пӧрадокын видзӧдӧны Министерство, Коми Республикаса сьӧм овмӧс министерство да сьӧмӧн вӧдитчӧм бӧрся канмусянь видзӧдысь органъяс, та лыдын прӧверкаяс нуӧдӧмӧн.

